
1.
Опис на состојбите во областа и дефинирање на проблемот

1.1 Опис на состојбите 

Материјата за концесии и јавно приватно партнерство  во овој момент е регулирана со Законот за концесии и јавно приватно партнерство (Службен весник бр. 6/2012, 144/2014, 33/2015, 104/2015 и 215/2015 и Службен весник на Република Северна Македонија бр.153/2019 и 261/2019) и 7  подзаконски акти  и тоа: 

· Уредба за содржината на договорот за воспоставување на јавно приватно партнерство и договорот за концесии за добра од општ интерес
· Уредба за формата, содржината и начинот на водење на регистарот на доделени договори за воспоставување на јавно приватно партнерство и за формата и содржината на образецот на податоци за доделени договори за воспоставување на јавно приватно партнерство
· Уредба за формата и содржината на огласот за доделување на договор за воспоставување на јавно приватно партнерство кое се остварува како концесија за јавна работа или како концесија за јавна услуга
· Уредба за формата и содржината на образецот на огласот за намерата на приватниот партнер да додели договор за работи на трети страни
· Уредба за содржината на физибилити студијата за оправданост на концесијата на добра од општ интерес или на јавното приватно партнерство
· Уредба за формата и содржината на извештајот за започната, но не завршена постапка за доделување на договор за воспоставување на јавно приватно партнерство
· Правилник за начинот на користење на електронскиот систем за електронска аукција за доделување на договор за воспоставување на јавно приватно партнерство.
Законот во основа ги задоволува основните критериуми за доделување на договорите за јавно приватно партнерство со оглед на тоа што во претходните Директиви за јавни набавки (2004/18/ЕЗ и 2004/17/ЕЗ) концесиите се регулираа само за ограничен тип на договори за концесии, односно  постоеја само одредби за концесии за доделување на јавни работи, и во тоа време договорите за концесии за јавни услуги не беа регулирани. 

Отсуството на јасни правила на ниво на ЕУ доведе до правна неизвесност и до пречки во слободното давање на услуги, предизвикувајќи со тоа пореметувања во функционирањето на единствениот пазар на ЕУ, поради што  на ниво на ЕУ е решено дека е потреба посебна Директива за концесии, за да се обезбеди дека ова важно поле на договори во јавниот сектор е конкретно  покриено со правила за набавка.
На 26 февруари 2014 година Европскиот парламент и Совет донесоа три нови Директиви за јавни набавки, меѓу кои и Директива 2014/23/ЕУ за доделување на договори за концесија, кои ги менуваат правилата за набавки на ЕУ.
Директивата за концесии се доенесе со цел создавање на една постабилна правна рамка за националните законодавства и економски оператори, за да се овозможи недискриминирање, фер пристап до Единствениот европски пазар, како и олеснување на постапките за склучување на договори, што би имало за резултат слободно движење на стоки и услуги и подобра вредност за парите. Директивата за концесија ниту ги организира типовите на постапките за доделување концесија, ниту пак ги утврдува процедуралните фази кои се спроведуваат во текот на тие постапки, туку им ја дава на Земјите-членки слободата самите да ги стандардизираат овие процедурални методи на еден многу либерален начин
Директивата за концесија ја дефинира концесијата како договор чија што основна карактеристика е правото на користење на работите или услугите, и која секогаш подразбира трансфер на оперативниот ризик на концесионерот на начин кој ја вклучува можноста концесионерот да не ја врати основната инвестиција или трошоците кои тој ги имал за обезбедување на односните работи или услуги. 

Договорот за концесија создава финансиски интерес преку кој давателот на концесијата ја доверува давањето и менаџирањето на услугите и/или изведувањето на работите на еден или повеќе економски оператори чија што компензација се состои исклучително од правото на користење на работите и услугите кои се предмет на договорот, или од тоа право и плаќање.

Директивата за концесии утврдува праг за вредноста на проектите за кои важата правилата за доделување на концесии утврдени со директивата, кој праг на вредноста е релевантен при утврдување на примената на правилата во постапката за концесии. Таму исто така се утврдува и методата за пресметување на проценетата вредност на концесијата, која би требала да се однесува на вкупниот обрт на концесионерот во однос на работите и услугите кои се предемет на концесијата, како што пресметало договорното тело или договорното лице, без ДДВ, во текот на времетраењето на договорот. Согласно директивата транспарентноста во постапката за доделување на концесија и еднаков третман на сите кандидати и понудувачи во тендерот треба да се обезбеди, сѐ со цел борба против измами, фаворизирање и корупција, како и спречување на судири на интереси и други сериозни неправилности. Директивата за концесии нагласува дека електронските форми на информирање и комуникација може во значителна мера да го олеснат објавувањето на огласите за концесиите и да ја зголемат ефективноста, брзината и транспарентноста на постапките за доделување на концесии, како и да ги зголемат можностите на економските оператори да учествуваат во постапките за доделување на концесии. Бидејќи договорите за концесии се долгорочни и сложени, во текот на спроведувањето на концесијата честопати има потреба од промена на договорот. Затоа Директивата за концесии пропишува во детали кога е дозволено менување на договорот за концесија и кога измената бара нова постапка за доделување на концесија. Од друга страна, таа многу јасно посочува на некои детали во однос на водењето на самата постапка за доделување на концесија, како што се специфични обврски кога се проверува капацитетот на понудувачите или кандидатите и причините за нивно исклучување.Исто така директивата јасно ги пропишува и дефинира областите и ситуациите на исклучување на нејзина примена.
Што се однесува на полето на јавно приватно партнерство кое  не концесија  истот не е дефинирано и регулирано со строги правила на ниво на ЕУ на единствен, сеопфатен и обврзувачки начин, за разлика од областа на концесиите кои се јавно приватно партнерство и подлежат на правилата на директивата за доделување на договорите за концесија. 

Евидентно е дека состојбите во делот на склучени и реализирани Договори за јавно приватно партнерство стагнираат во последните седум години. Во моментов во регистарот се внесени само податоци кои се добиени од јавните партнери кои се нецелосни, односно има бројка од 36 евидентирани договори за ЈПП. Од нив, најголем број се ЈПП договори во кои како јавен партнер се Општините.
Во процесот на имплементација на законот евидентирани се одредени слабости на истиот во односн на регулирање на материјата која се однесува на подготовка и одобрување на проектите за јавно приватно партнерство,како и во однос на мониторирањето и надзор во спроведување на постапките за доделување на договорите за воспопставување на јавно приватно партнерство и во однос на самата реализација на склучените договори, поради што се нема целосен увид во   континуитетот и  целосна транспарентност во процесот на доделување и спроведување на договорите за воспоставување на јавно приватно партнерство.  

1.2 Причини за проблемите кои се предмет на разгледување
По изготвената Анализа на состојбите  во областа на јавно приватно партнерство  и концесии во соработка и со техничка помош на експертите на Светска Банка, се утврдија одделни слабости, непрецизни одредби, а особено потребата за делување преку нови политики во сферата на јавно приватно партнерство во Република Северна Македонија од носење на Директива 2014/23/ЕУ за доделување договорите за концесија, односно создавање единствен пазар на кој се заштитени слободното движење на стоки и услуги и правото на основање, како и основните принципи на еднаков третман, транспарентност и меѓусебно признавање при што се добива вредност за парите, кога јавните органи купуваат производи или им наложуваат на трети лица да вршат услуги или работи. 
Тековните дефиниции на концесиите за јавни работи и за јавни услуги во Законот за концесии и јавно приватно партнерство се во најголем дел, но не целосно во согласност со дефиницијата на концесијата во ЕУЦД  и има потреба од нивно прецизирање имајќи предвид што предметниот законот е донесен пред носење на директивата.

За целите на приближувањето до ЕУ  важно е да се направи јасна  разлика  помеѓу двете форми на јавно приватно партнерство (концесија/неконцесија),посебно од аспект на концесиското  јавно приватно партнерство кое подлежи на примена на директивата на ЕУ.

Заради исклучување на можноста за мешање на перцепцијата на концесиите како јавно приватно партнерство и концесиите на добра од општ интерес, како сознание добиено во текот на примената на постоечкото законодавство во оваа област се наметнува и потребата од разделување на регулирањето на двата вида на концесија во два засебни закони со уредување на посебни правила кои че се однесуваат на секој од нив. 

При подготовка на анализата, а со цел да се откријат причините за одредени слабости на законот, делумно беше утврдено дека постојниот закон содржи недоволно дефинирани и прецизирани одредби во однос на подготовката и одобрување на проекти за јавно приватно партнерство, а аналогно на тоа анализата покажа дека е  поголем бројот на доделени договори за реализација на јавно приватно партнерство на локално ниво и од помала вредност, а мал број на централно ниво и заинтересираноста за реализирањето на проекти за јавно приватно партнерство од поголема вредност. Воедно, се доби впечаток дека јавноста, медиумите и засегнатите страни не располагаат со доволно знаење за можностите и придобивките што ги нуди моделот на договор за јавно приватно партнерство, ниту знаење за изворите и начините на финасирање наменето за реализација на ваквите проекти. 

Анализата покажа дека Советот за јавно приватно партнерство кој е утврден во постојниот закон како советодавен и значаен фактор кој воедно врши и промоција на јавното приватно партнерство, предлага проекти и дава иницијативи со предлози за изменување на прописите од оваа област, не ја извршува функцијата која му е доделена со законот, кое нешто се рефлектира на спроведување на политиката  на јавно приватно партнерство во Република Северна Македонија .

Имено, во Република Северна Македонија не беше изготвена Стратегија која се однесува на проекти кои би се реализирале со ЈПП и концесии.

Исто така, органот надлежен за јавно приватно партнерство Министерство за економија, согласно одредбите од постојниот закон има многу ограничени надлежности, со тесен спектар на делување како и квантитативно и квалитативно недоволен административен капацитет за поддршка и реализација на одредбите од овој закон. Повремените активности на планот на подготовка на обуки кои се изведувани во периодот до 2012 година, и делумно краткотрајни еднодневни обуки во 2017 година, не вродија резултат на обучени кадри како во локалната самоуправа-Општините, така и на Централно ниво-во државните институции. 
Како еден од најинтервентните проблеми се покажа недоволниот ангажман како и делумното (ограничено) дефинирање во делот на подготвителни работи за воспоставување на договор за јавно приватно партнерство. Исто така, се доби впечаток дека дел од членовите на комисијата за спроведување на постапката немаат едукација и основно познавање на областа на јавно приватно партнерство.Како проблем односно недостаток во овој закон се нотираше и фактот дека постојниот закон не содржи задолжително доставување како на известувањето за склучен ЈПП договор, така и за доставување на предметниот Договор, поради што Министерството за економија не располага со валидни податоци за сите склучени договор за ЈПП и концесии. Министерството за економија како надлежен орган го води регистарот  на доделени Договори за ЈПП кој  е нецелосен и некомплетен токму поради неажурноста на дел од јавните партнери кои иако имале обврски да доставуваат податоци на образец, не постапувале ,а притоа за истото во законот не биле утврдени и предвидени никакви санкции за непочитувачите на овие одредби.
Воедно немањето увид во целокупниот процес на доделување на договорите за воспоставување на јавно приватно партнерство, односно во подготовката на проектот,спроведување на самата постапката за доделување на договорот,склучување и тековна реализација, Министерството за економија како надлежен орган во областа на концесии и јавно приватно партнерство не располага со сите потребни податоци за конкретниот договор кои се неопходни за успешно водење на Регистарот на доделени договори за воспоставување на јавно приватно партнерство, а аналогно на тоа и увид во самото спроведување на договорот заради негова успешна реализација.

2. 
Цели на предлог регулативата

Целта на подготовката на законодавниот предлог е да се создаде соодветна правна и економска рамка за развој на модели за јавно приватно партнерство (концесиски/неконцесиски) и активирање досега неактивни средства или за изградба на големи објекти и објекти од јавен интерес, истовремено стимулирајќи ја конкуренцијата и постигнувајќи најповолна вредност за парите.

Поточно целта е да се создаде правна рамка за доделување на договори за воспоставување на јавно приватно партнерствоза која ќе обезбеди ефикасен, урамнотежен и недискриминирачки пристап до пазарот за сите економски оператори, особено малите и средни претпријатија (МСП) и реално отворање на пазарот и фер рамнотежа при примена на правилата за доделување на договорите за воспоставување на јавно приватно партнерство.
Проценката на влијанието на регулативата се осврнува на природата и содржината на транспонирањето со директивите со цел да се обезбедат потребните информации врз чијашто основа ќе може да се донесе соодветна одлука во врска со натамошниот развој на политиките поврзани со јавно приватно партнерство и концесии во Република Северна Македонија, како и да се процени социо-економското влијание од донесувањето на овој закон.

Оттука, целите се однесуваат пред се на сообразност со законодавството на ЕУ, односно транспонирање на  директивата Директива 2014/23/ЕУ за доделување договорите за концесија, како и изнаоѓање на решенија по одредени прашања кои се појавија во текот на  спроведување и имплементација на постоечкото законодавство кои претставуваа тесни грла и тоа:

· да ги отстрани регулаторните бариери што го попречуваат или оневозможуваат подготвувањето и  спроведувањето на проектите за јавно приватно партнерство; 

· да ја зајакне соработката меѓу јавниот и приватниот партнер, вклучително и соработката меѓу надлежни институции во реализација на проектите за јавно приватно партнерство, во насока на постигнување на целите и таргетите во полето на јавно приватно партнерство;

· да се обезбеди поголема транспарентност при доделувањето и реализацијата на договорите за воспоставување на јавно приватно партнерство, унифицирање на самиот процес на нивно доделување и воспоставување на ефикасен систем на јавно приватно партнерство;

· да се обезбеди следливост како во процесот на подготовка така и во процесот на управување со проектите за јавно приватно партнерство заради  нивна успешна реализација;
· да се поттикне поголема заинтересираност и учество на приватниот сектор во извршување на услугите и работите од надлежност на јавните органи, се со цел обезбедување на поквалитетни јавни услуги за крајните корисници; и 
· да се овозможат сите предуслови за привлекување  како на домашни така и  странски инвестиции во земјата, кое би се рефлектирало на зголемување на вработеноста и подобрување на економскиот и социјалниот статус на граѓаните.  
·  да се усогласат дефинициите за концесиите за јавни работи и за јавни услуги и да се утврдат  правилата за доделување на овој вид на јавно приватно партнерство согласно директивата на ЕУ  
· да се направи јасна  разлика  помеѓу двете форми на јавно приватно партнерство (концесија/неконцесија) и нивно дефинирање,. 

·  соодветно да се дефинира „вредноста на договорот“ од која ќе зависи примента на законот
·  да се предвидат  конкретните барања за идентификација, подготовка и одобрување на проекти за јавно приватно партнерство 
· да се обезбеди следливост и надзор во реализација на договорите за воспоставување на јавно приватно партнерство, со крајна  цел обезбедување квалитетна јавна услуга и задоволни крајни корисници. 
· да се обезбеди поголема транспарентност во во спроведување на политиките на јавно приватно партнерство и во самиот процес на доделување на договорите за јавно приватно партнерство преку  воспоставување на Единствен електронски  систем за јавно приватно партнерство, кој би генерирал Регистар на доделени договори за воспоставување на јавно приватно партнерство.
· да се обезбеди доследно спроведување на законот со  воведување на  прекршочни одредби за јавните партнери во случаи кога нема да постапат согласно нивните утврдени обврски и надлежности со законот.  

3.
Можни решенија (опции)

Владата на Република Северна Македонија има на располагање две опции:

3.1  опис на решението ,, не прави ништо”

 Непреземањето никаква акција ќе биде неконзистентно со потребата од усогласување со законодавството на ЕУ кое се смета за пожелно, посебно имајќи предвид  што директивите на ЕУ подлежат на принципот на супсидијарност и обезбедуваат доволно простор за прилагодување на националните конкретни цели и контекстот во земјата, и истовремено осигуруваат сообразност. Воедно, констатираните проблеми нема да се решат со изборот на ваква солуција.
3.2 Опис на можните решенија (опции) за решавање на проблемот

Владата на Република Северна Македонија да донесе ново законодавство што ќе обезбеди целосна сообразност со барањата од законодавството на ЕУ во однос на концесиите и јавно приватно партнерство. 

Всушност, Директивата остава доволно простор за избор на национални решенија и политики кои имаат за цел да се остварат стратешките одредници на директивите, како и методот за спроведување. Иако деталниот избор и дизајнот на конкретните политики што се прави преку законските решенија ќе треба да биде и  подетално дефиниран со секундарното законодавство, одредени аспекти може да наложат нивно дефинирање во рамки на овој закон, и/или преку измени и дополнувања на постојното законодавство. 

1.Потребата од носење на нов закон наместо измена на постојниот закон произлегува од направената претходна анализа  за нивото до кое се предлагаат измените на постојниот закон кои го надминуваат прагот од 30 % како услов за носење на целосно нов закон.

2.Аргументот е дека ЈПП се фокусираат на инфраструктурата и на јавните услуги, често изградени како фокус на договор за ЈПП, а се спроведуваат за јавно добро. Од друга страна, „добрата од општ интерес“ обично се однесуваат на природните ресурси и правата на нив обично ги контролира владата (на пример, правата за вадење руди). Оттаму владата може да склучи договор со кој приватниот сектор и плаќа на владата во размена за правото да го експлоатира ресурсот. Се тврди дека овие два концепта се во основа различни, а понекогаш и спротивни еден на друг. Нивното одвојување се предлага за да се помогне ЗКЈПП подобро да се усогласи со ЕУЦД и со најдобрите меѓународни практики.  

Посодветно да се направи јасна разлика помеѓу „концесиите“ за природните ресурси и концесиите за ЈПП. Концесијата за добра од општ интерес е само начин за јавните субјекти да го стават јавното богатство на располагање на приватните страни за долг временски период, при што нема вистинска соработка помеѓу страните, туку само врска закуподавач – закупец преку закупнина. Со концесијата на јавните работи и услуги, процесот на ЈПП формира врска на соработка. Исто така, има далеку поголеми конкретни услови за ЈПП во постапката за нивно утврдување, подготовка и избор на партнерите во текот на првичниот развој и далеку поголем надзор од властите и следење што е потребно во текот на спроведувањето на проектот за ЈПП. 

Оттука, процесот на усогласување со европското законодавство во однос на ЈПП ќе биде многу полесен, а законскиот текст во однос на концесиите (за јавни услуги и јавни работи) ќе биде многу појасен ако одредбите за концесиите за добра од општ интерес целосно се одвојат од третманот во ЗКЈПП како што беше досега, на тој начин што овие две области да бидат одделно третирани, секоја со своја законска рамка. 

Вообичаеното користење на зборот „концесија“ за овие два различни правни концепти во единствен закон ја зголемува забуната; тоа се два правни концепти што одговараат на две комплетно различни сценарија. Целите на овие два вида „концесии“ се различни и дури и спротивни. Едната се однесува на јавно располагање со јавното богатство; а другата се однесува на јавни набавки на работи и услуги. „Концесиите“ за добра од општ интерес, во принцип, не треба директно да учествуваат во процесот на јавни инвестиции и не претставуваат јавна услуга како концесиите дефинирани во ЕУЦД. Тие се во основа активност за остварување приходи и треба да се третираат како такви. 

Причината за поделбата помеѓу концесиските и неконцесиските јавно приватни партнерства обично е усогласувањето со ЕУ. Тоа овозможува посебни постапки за доделување на концесиските јавно приватни партнерства додека неконцесиските мора да бидат доделени согласно Законот за јавнитенабавки.

Во таа насока е идејата на предложеното законско решение е повикување на постојните одредби на ЗЈН со потребните прилагодувања и потребните зајакнувања за да се скројат правилата за набавки во согласност со карактеристиките на јавно приватно партнерство и да бидат поусогласени со најдобрите практики и меѓународните стандарди во оваа област.

За она што ЕУ го нарекува „ЈПП“, се применува само неконцесиската форма, што се финансира од буџетот. За неконцесиските јавно приватни партнерства во ЕУ за утврдување на приватниот партнер мора да се применува законот за јавни набавки во секоја земја. Меѓутоа, важно е да се има на ум дека оваа практика е карактеристична за ЕУ; стандардната меѓународна практика за јавно приватно партнерсто обично ги опфаќа и концесиските и неконцесиските форми на проект или услуга како јавно приватно партнерство. И двата вида на јавно приватно партнерство(концесиски/неконцесиски) се полезни за примена и двете можат да бидат добиени од приватни инвеститори, а  начинот на кој ќе се уреди  мора внимателно да се разгледа што покренува прашања за тоа колку тесно земјата сака да се приближи до ЕУЦД и колку флексибилност сака да задржи? 
3. Најдобрите стандарди за јавно приватно партнерство се занимаваат со прашањата поврзани со подготовката и изборот на проектите, соодветното изготвување на договорите, проценките на финансиската одржливост и на фискалниот ризик и сето тоа осигурува дека проектот може да се изврши од страна на надлежниот орган во рамките на шемата за јавно приватно партнерство постигнувајќи ги развојните цели посакувани од властите. Меѓутоа, споредено со традиционалните начини за јавни набавки што се користат на светско ниво, а кои се потпираат на детални проекти и влезни количества и спецификации, правилата за јавно приватно партнерство се генерално помалку пропишувачки и се фокусираат на квалитетот и на конзистентноста на резултатите без разлика на инпутите. Поради тоа од големо значење е да се имаат во предвид  правилата, политиките и практиките на развојниот циклус за јавно приватно партнерство од целиот свет за да се создаде одреден паритет меѓу нив.

Оттука, новиот Закон за јавно приватно партнерство треба да ги предвиди конкретните барања за идентификација и подготовка на проекти за јавно приватно партнерство(концесиски/неконцесиски). Ова од причина што одредбите од постојниот закон  главно се однесуваат на постапките за структурирање на понудите и доделување на договорите за воспоставување на јавно приватно партнерство, при што   недостасуваат прецизни одредби за претходните чекори за идентификација на проекти за јавно приватно партнерство, нивна селекција и прелиминарна подготовка. Општо земено, на  глобално ниво, за добра пракса се смета идните проекти за јавно приватно партнерство да поминат уште поригорозен претходен филтер, селекција и процес на одобрување во споредба со традиционалните набавки, поради нивната сложена природа.

Недоследна подготовка на проекти, во комбинација со немањето на правила за спроведување односно насоки  доведува до различни нивоа на подготовка на проектите од страна на јавните партнери. Дискусиите со засегнатите страни  укажуваат на тоа дека во моментов проектите за јавно приватно партнерство со оглед на тоа што не се филтрираат, не се подготвуваат конзистентно. 

Начинот на кој процесот на подготовка на проектите е изложен во ЗКЈПП предвидува за предложениот проект да се изготви Физибилити студија за оправданост на јавно приватно партнерство, која треба да даде оправданост на проектот, односно  дали може да се пристапи кон спроведување на тендерска постапка или не, и истиот не содржи одредби за процесот на идентификација односно филтрирање на проекти. Целосните анализи на исплатливоста можат да бидат скапи процеси кои бараат многу време. Во моментов не постои правило, во рамките на одобрениот процес, кое предвидува прелиминарна проценка за да се види дали предложениот проект воопшто ги исполнува најосновните критериуми за јавно приватно партнерство. 
Ваков еден процес би ги разгледувал проектите од гледна точка независна од начинот на финансирање. Прво би се утврдило дали проектот претставува добра идеја врз основа на неговите економски и технички карактеристики, а дури потоа би се разгледувало дали јавното финансирање или пак приватното учество претставува подобар начин за финансирање, како и начинот на спроведување. Таков еден процес би обезбедил еден основен список на кандидати за потенцијални јавни приватни партнерства. Исто така би обезбедил дека сите чинители – владините институции, развојните партнери, граѓаните и идните учесници од приватниот сектор – се свесни за претстојните можности, како и за тоа дека овие можности се реално остварливи.

4.Значаен сегмент во целокупниот процес на доделување и спроведување на договорите за воспоставување на јавно приватно партнерство  претставува следењето и мониторингот на спроведување на договорите.Имено имајќи предвид што договорите за воспоставување на јавно приватно партнерство се подолготрајни, неопходно е за успешна реализација на обврските на договорните страни тековно да се следи како од самите нив, така и од страна на надлежните органи во соодветната област, пред се од Министерството за економија, како и од страна на Министерството за финансии. Оттука, се наметнува  потребата од воведување на надлежност за Министерството за финансии, како во процесот на подготовка на проектите за јавно приватно партнерство,така и во процесот на реализација на договорите за воспоставување на јавно приватно партнерство со основна цел и  задача за управување со финансиските ризици кои би произлегле од самиот договор. Односно да се формира одделение за надзор над ризикот во рамките на Министерството за финансии. МФ треба да има определена улога во осигурувањето дека јавните органи се придржуваат како на политиките така и на принципите со кои се промовира најдоброто и најефикасното користење на фискалниот простор, што би значело дека МФ ќе ја проверува исплатливоста, пристапноста и целокупната прифатливост на ризиците во проектот. Оттаму, улогата на Министерството за финансии би била чувар што обезбедува трезвен поглед на проектот независно од тоа дали тој е финансиран од приватни или од јавни средства. Тоа треба да ги засега и контекстот на поединечниот проект и на вкупното портфолио на јавно приватно партнерство. МФ треба да го следи и работењето на јавните органи во рамките на склучените договори за воспоставување на јавно приватно партнерство за да се избегне можно неизвршување на обврските од страна на властите што може да доведе до раскинување на договорот. МФ би било одговорно за утврдување, квантифицирање и активно управување со целокупните непредвидени обврски што произлегуваат од договорите за воспоставување на јавно приватно партнерство. Претходна согласност од Министерството за финансии треба да биде задолжителна за државните гаранции поврзани со соодветното извршување од страна на договорните органи и нивните обврски во рамките на договорите (особено плаќањето на надоместокот за предвремено раскинување) односно непредвидените обврски (на пример гарантиран сообраќај или гарантиран принос). 
5.За да се обезбеди поголема транспарентност во целокупниот процес на доделување на договорите за воспоставување на јавно приватно партнерство, а со самото тоа поголема конкурентност и учество на приватниот сектор во проектите за јавно приватно партнерство, обезбедување поголема сигурност во успешна реализација на договорите за воспоставување на јавно приватно партнерство, се наметнува потребата од воспоставување на Единствен Електронски систем за јавно приватно партнерство кој би генерирал Регистар на доделени договори за воспоставување на јавно приватно партнерство.Поточно ЕЕСЈПП би бил база на  податоци за сите договори за јавно приватно партнерство, односно податоците за проектот уште од самиот  почетокот, тргнувајќи од  идејата да се пристапи со јавно приватно партнерство како модел за дадена инвестиција, се до финализирање на договорот, односно тековно следење на неговата реализација до престанокот на истиот. 
5.Во врска со усогласеноста со ЕУ, важно е, во однос на правилата за набавки, барем за јавно приватно партнерство кое не е концесија и понатаму да се упатува на примената на ЗЈН со одредени потребни прилагодувања, а воедно да  се додаде нова глава во законот со конкретни одредби за доделување на договорите за воспоставување на јавно приватно партнерство како концесија (концесии за работи и за услуги). Од друга страна, ЗЈН треба повеќе да се фокусира на улогата што ја има во постапките на доделувањето на договорите за воспоставување на јавно приватно партнерство, додека Законот за јавно приватно партнерство на целокопниот процес на изготвување и реализација на проектите за јавно приватно партнерство. Неопходна е соработка помеѓу сите чинители поврзани со овие две класификации на јавни набавки, како и соодветно градење на капацитети за јавно приватно партнерство во Министерството за економија, Министерството за финансии, јавните партнери односно органите надлежни  за доделување на договори за воспоставување на јавно приватно партнерство, како и сите други институции вклучени во процесот за спроведување на проекти за јавно приватно партнерство.Во таа насока е и потребата од формирање на посебна организациона единица во рамки на Министерството за економија која ќе биде надлежна за спроведување на предложениот закон, односно неопходноста за развој на човеките ресурси и капацитети за доследна имплементација на законот, кое ќе се обезбеди изготвување на добри проекти за јавно приватно партнерство со можност за заштеда на буџетски средства, обезбедување на квалитетни јавни услуги со делување на приватниот сектор во јавниот сектор, односно влез на домашни и странски инвестиции во земјата. Улогата на Министерството за економија како надлежно тело ќе се однесува конкретно на јавно приватно партнерство,како еден вид на стручна организациона единица одговорна за следење, анализа и обезбедување на стручна помош и мислење во врска со спроведувањето на постапките и активно помагање на јавните партнери во спроведувањето на проектите за јавно приватно партнерство и вонивниот развој. Освен тоа, Министерството за економија  во моментов нема доволно ресурси, што ја ограничува  функционалноста во оваа област, со што се наметнува потребата од систематизирање нови  работни места во рамки на организационата единица која би се формирала. Техничкиот капацитет е недоволен кај институциите за спроведување како на национално така и на локално ниво. Потенцираниот недостаток на капацитети може да доведе до тоа институциите кои се впуштаат во јавно приватно партнерство да не бидат доволно подготвени, односно да немаат доволно капацитети за надзор и управување. 
4. Проценка на влијанијата на регулативата

Овој дел од Проценката на влијанието на регулативата ја оценува исплатливоста (ефикасноста на трошокот) и ефективноста на предложениот пакет на јавната политика што се воведува со Законот во споредба со алтернативата која подразбира ‘’да не се прави ништо’’
4.1 Економски влијанија

Доколку се направи како што треба, моделот на јавно приватно партнерство може да се искористи стратешки, одржливо и делотворно за испорачување на клучни инфраструктурни услуги во земјата, со што би се задоволиле голем дел од потребите на државата во таа насока.

Постои  значаен интерес за јавно приватно партнерство кај јавните институции на локално и на национално ниво, во рамките на цела низа на сектори вклучувајќи енергетика, транспорт, јавни објекти, здравство и управување со отпад.

Со воведување на јавни политики и стратегија за тоа како јавно приватно партнерство треба да се користи за националниот развој, со детални регулативи, насоки и стандардна документација за јавните  институции  како треба да го користат овој инструмент ќе се овозможи поголема застапеност на јавно приватно партнерство како модел за реализација на значајни инфраструктурни објекти, а со самото тоа заштеда на буџетски средства и квалитетни јавни услуги, со задоволни крајни корисници.
Доколку една институција се одлучи да спроведе јавно приватно партнерство, со  воведување на предложеното законско решение ќе се овозможи унифициран  исход на ниво на проект и институциите ќе го применуваат овој модалитет поради намалениот  ризик при спроведувањето на овој инструмент. Ова и оттаму што со новото законско решение ќе  се неутрализираат нејаснотиите во однос на  институционални надлежности за јавно приватно партнерство кои го попречуваа делотворното спроведување и управување со планот за јавно приватно партнерство во Република Северна Македонија. Со дефинирање на постапката за утврдување, следење и управување со фискалните ризици кои може да произлезат од јавно приватно партнерство, ќе се обезбеди поголема сигурност кај јавните партнери во намерата за пристапување кон моделот на јавно приватно партнерство за решавање на многу битни инфраструктурни проблеми, а со самото тоа привлекување на странски и домашни инвестиции, односно влез на  приватниот сектор во извршување на услугите и работите од надлежност на јавниот сектор.

Воедно јасните правила во реализација на проектите за јавно приватно партнерство ќе зголемат и подобрат соработката помеѓу јавниот и приватниот сектор со заедничка цел за обезбедување на квалитетни јавни услуги и задоволни крајни корисници.  

Ова ќе придонесе за институционалните актери да се стекнат со моќ за предводење на планот за јавно приватно партнерство, подредување на секторите по приоритет и фокусирање на Владата и локалната самоуправа на користењето на јавно приватно партнерство кога такво нешто е оправдано. На овој начин и идните инвеститори и даватели на кредити добиваат појасна слика за тоа каде се приоритетите на владата, како и за степенот до кој владата ќе поддржи јавно приватно партнерство. 

Имплементацијата на европските правила за јавно приватно партнерство  ќе ја зголеми конкурентноста на македонската економија и ќе го олесни нејзиното вклучување на овој  пазар, а тоа треба да влијае на раст на економската активност во целина. 

Крајниот корисник на јавната услуга односно потрошувачот е регулатор на економскиот развој кој директно влијае врз деловната политика на компаниите и ја промовира конкурентноста на пазарот. Заради тоа, пласирањето на квалитетни јавни услуги на пазарот е важен сегмент на ниво на  Европската унија, што директно влијае врз неговото функционирање, односно развојот на деловните активности и економскиот раст на земјата.

4.2 Фискални влијанија

Донесувањето на новиот закон ќе има фискални влијанија и тоа во делот на градење човечки капацитети кои ќе работат во одделенијата во Министерството за економија и Министерството за финансии кои се во тесна корелација со примена на Законот за ЈПП, Законот за концесии, Законот за јавни набавки, Државната Комисија за жалби по јавните набавки и други институции на централно и локално ниво.Фискалните влијанија се очекувани и во однос на работењето на Советот за јавно приватно партнерство, како и во однос на одржувањето на Единствениот електронски систем за јавно приватно партнерство, вклучително и Регистарот на доделени договори за воспоставување на јавно приватно партнерство.
4.3 Социјални влијанија 
Преку примена на новото законско решение, се очекува да се подобри квалитетот и комфорот на условите за живеење на граѓаните.

Со воведување на предложените решенија во законот се дава правна основа за изготвување на квалитетни проекти за јавно приватно партнерство преку кои би овозможиле намалување на финансиските трошоци за крајните корисници при користење на одредена јавна услуга кое би се одразило на социјалниот статус на граѓаните, а притоа да се обезбеди користење на поквалитетна јавна услуга која ќе се одрази на стандардот на животот на граѓаните. Воедно со ангажирање на приватниот сектор во реализација на јавните услуги и значајни инфраструктурни објекти се дава можност за отворање на нови работни места на кој начин ќе се придонесе за намалување на невработеноста и подобрување на социјалниот статус на граѓаните. 
4.4 Влијание врз животната средина

Заштитата на животната средина е генерален принцип во проектите за јавно приватно партнерство и основен предуслов за реализација на конкретниот проект. Поточно како еден сегмент од анализата за оправданост на проектите за јавно приватно партнерство е заштита на животната средина кој доколку не е оправдан неможе да се пристапи кон реализација на истиот. Исто така, можни се и негативни ефекти од примената на овој закон, особено при изградба на мали хидроцентрали со чија изградба се нарушува еколошкиот сегмент, доаѓа до изумирање на рибен фонд, намалување на бројот на заштитени животни и друго.
4.5Административни влијанија и трошоци – 

а) трошоци за спроведување 

Со предложениот закон не е предвидено формирање нови институции/органи. 

Во однос на проширувањето на надлежностите на Министерството за економија, со предложеното решение се воведуваат  надлежности на Министерството за економија во однос на издавање на одобренија на предлог проектите за јавно приватно партнерство, по претходна согласност од Министерството за финансии, како и согласности на склучените договори за воспоставување на јавно приватно партнерство и на евентуалната измена и/или дополнување на истите, се наметнува потреба од обезбедување на човечки капацитети и финансиски ресурси за доследна реализација на надлежностите кои ќе произлезат од законот. 

Во однос на човечките ресурси не се менува статусот на вработените во Одделението за јавно приватно партнерство и концесии кои се административни службеници и во однос на нивните права и одговорности од работен однос се применуваат одредбите од Законот за административни службеници. 

Во контекст на проширување на надлежностите на други постојни тела коишто имаат надлежности за спроведување на предложениот закон е воведување на надлежност на Министерството за финанси, поради што се наметнува потребата од обезбедување на човечки капаците и финансиски ресурси за реализација на надлежностите согласно закон.Исто така се предлага формирање на Совет за јавно приватно партнерство како советодавно тело на Владата на РСМ составено од претставници на повече институции на централно и локално ниво, како и претставници од бизнис секторот и од експерти во соодветната област.
б)трошоци за почитување на регулативата 

Со новото законски решенија не се предлага воведување на нови административни оптоварувања, формалности и трошоци, освен нови трошоци во смисла на соодветен надоместок за работењето на членовите на Советот за јавно приватно партнерство.
5.
Консултации
5.1
Засегнати страни и начин на вклучување
За целите на подготовка на законот беше формирана работна група која ја сочинуваат различни субјекти кои се засегнати страни во процесот и тоа и претставници на:

· Кабинетот на Заменик премиерот задолжен за економски прашања; 

· Министерството за економија; 

· Министерството за транспорт и врски; 

· Секретаријат за европски прашања; 

· Министерство за финансии; 

· Министерство за животна средина и просторно планирање; 

· Министерството за земјоделство,шумарство и водостопанство;

· Биро за јавни набавки

· Министерство за култура

· Министерство за образование и наука

· ЗЕЛС

· Стопанските комори

За потребите на изготвување на регулативата беа вклучени и меѓународни донаторски  институции (Светска Банка,Твининг проект на Европска делегација) кои изготвија  извештаи со анализа на состојбата во областа на јавно приватно партнерство во РСМ со препораки за начинот на регулирање на оваа област во согласност со најдобрите европски и светски пракси. 

5.2
Преглед на добиените и вградени мислења

· Забелешки и меслење по првичиот текст на нацрт законот  се добиени од номинирани членови во Работната група кои се претставници на Министерството за здравство и Генерален Секретаријат на Влада,чии забелешки беа вградени во нацрт законот. По завршување на целокупната процедура и консултации на ЕНЕР сите доставени мислења и забелешки ќе се обработат и вградат во нацрт законот и во таа насока  овој дел соодветно ќе се доработи.  
5.3
Мислењата кои не биле земени во предвид и зошто
     /////

6.
Заклучоци и препорачано решение

6.1Споредбен преглед на позитивните и негативните влијанија на можните решенија (опции) 

Позитивни:

Евидентно е дека Република Северна Македонија има потреба од усогласување со европското законодавство во областа на концесии и јавно приватно партнерство,односно создавање на правна рамка која ќе ги пополни празнините на досегашното законодавство, пред се во однос на подготовката на проектите за јавно приватно партнерство, постапката за доделување на договорите и  во процесот на следење на нивна реализација. На подрачјето на усогласување, решението кое се предлага треба да придонесе кон создавање на политика за јавно приватно партнерство во РСМ  кое ќе придонесе за унифицирање на целокупниот процес на реализација на јавно приватно партнерство од страна на сите чинители,а со самото тоа изготвување на квалитетни проекти за јавно приватно партнерство.

Негативни: нема.

6.2
Ризици во спроведувањето и примената на секое од можните решенија(опции)
Постои ризик доколку се остане на досегашната легислатива.

Постои ризик и со донесување на новото законско решение, во смисла доколку  не се зајакне административниот капацитет кој треба да одговори на обврските кои ќе произлезат од законот. Потенцираниот недостаток на капацитети може да доведе до тоа институциите кои се впуштаат во ЈПП да не бидат доволно подготвени, односно да немаат доволно капацитети за надзор и управување. Пред се потребата од формирање на Одделение за јавно приватно партнерство во рамки на Министерството за економија и пополнување на истото со квалитетен персонал кој ќе ги задоволи потребите на новото законско решение.Во таа насока е и потребата од зајакнување на капацитетит и  на Министерството за финансии,односно формирање на нова организациона единица со систенатизирање на дополнителни работни места задолжени за имплементација на обврските кои ќе произлезат од новото законско решение.  Воедно битен сегмент во целокупниот процес на имплементација на законот е воспоставување на Единствениот електронски систем за јавно приватно партнерство за чие воспоставување се потребни поголем износ на средства (околу 3.000.000,00 евра) кои доколку не се обезбедат со донаторска помош, треба да се издвојат од буџетски средства. Дилемата произлегува и од техничките можности за надградба , односно воведување на модули во рамки на ЕСЈН, со цел заштеда на финансиски средства, како и начинот на одржување на истиот во иднина, од кој процес и чие времетраење ќе зависи и рокот за отпочнување со примената на законот.Севкупно доследното спроведување на законот предизвикува фискални импликации како во однос на воспоставување односно одржување на ЕЕСЈПП, така и во однос на потребата од обезбедување на буџетски средства за нови вработувања во МЕ и МФ, како и во однос на надоместоците за работењето на  членовите на Советот за јавно приватно партнерство.
6.3 Препорачано решение со образложение
Законодавното  решение што се предлага треба да одговора на контекстот и условите во Република Северна Македонија, за која цел беа одржани консултации со засегнатите страни и анализи за време на подготовката на законот во согласност со најдобрите меѓународни практики со истовремено транспонирање на директивите на ЕУ во соодветната област.  
Оттука, новиот законтреба да ја уреди постапката за подготовка и одобрување на проекти за јавно приватно партнерство, постапката за доделување, изменување, следење на спроведувањето и самиот престанок на договорот за воспоставување на јавно приватно партнерство и правната заштита која би произлегла од истиот. Законот исто така треба да содржи одредби и  за политиката за јавно приватно партнерство, прекршочни одредби и други прашања поврзани со јавно приватно партнерство. 
Со оглед на тоа што ЕУЦД во својата дефиниција на концесиите не ги опфаќа концесиите за добра од општ интерес, односно експлицитно ги исклучува овие класификации од својот опфат и пропишува дека тие не треба да се квалификуваат како концесии во рамките на директивата, се наметнува потребата од одвојувањето на третманот на јавно приватно партнерство и на третманот на концесиите за „добра од општ интерес“ во два одделни закони.

Исто така неопходно е да се пропишат во законот посебни одредби за правилата  за доделување на јавно приватно партнерство како концесија во согласност со ЕУЦД, со повикување на постојните одредби на ЗЈН во однос на постапката за доделување на договорот,  со потребни прилагодувања во согласност со карактеристиките на јавно приватно партнерство.

Поточно, за потребите на усогласување со ЕУ, потребно е и понатаму да се применуваат правилата за јавни набавки во постапката за доделување на договорите за воспоставување на јавно приватно партнерство, пред се за договорите за јавно приватно партнерство кои не се концесија.
Со новото законско решение треба соодветно да се дефинира „вредноста на договорот“. 

Како една од причините за измени на регулативата во областа на концесии и јавно приватно партнерство е и потребата со новото законско решение да се предвидат  конкретните барања за идентификација и подготовка на проекти за јавно приватно партнерство. Одредбите на ЗКЈПП главно се однесуваат на постапките за структурирање на понудите и доделување на договорите за воспоставување на јавно приватно партнерство при што недостасуваат одредби за претходните чекори за идентификација на проекти за ЈПП, нивна селекција и прелиминарна подготовка на проектите, односно идентификација на проекти во рана фаза, планирање на инвестиции, како и претходни проверки на пазарот кои би биле  предмет на прегледување и одобрување од страна на Министерството за економија и  Министерството за финансии. Во контекст на претходното а со оглед на тоа што станува збор за подолгорочни договори неопходно е да се обезбеди следливост и надзор во реализација на договорите за воспоставување на јавно приватно партнерство, со крајна  цел обезбедување квалитетна јавна услуга и задоволни крајни корисници. Во насока на обезбедување ефективен систем на јавно приватно партнерство во Република Северна Македонија, поточно поголема транспарентност во процесот на доделување и  извршување на договорите за воспоставување на јавно приватно партнерство со детален  увид во преземените активности од сите чинители во процесот од  почеток до крај (реализација) е и воспоставување на Единствен електронски  систем за јавно приватно партнерство, кој би генерирал Регистар на доделени договори за воспоставување на јавно приватно партнерство.   

Исто така,заради доследна примена на законот неопходно е во новото законско решение  да се пропишат одредби за изрекување на прекршочни казни за јавните партнери  во случаи кога нема да постапат согласно нивните утврдени обврски и надлежности согласно законот.  
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

Сите посебни закони кои по својата содржина имаат одредби кои се однесуваат на договорите за воспоставување на јавно приватно партнерство кои се остваруваат како концесија за работа и концесија за услуга неопходно е  во рок од шест месеци од денот на влегување во сила на законот да се усогласат со одредбите на предложениот закон, која обврска е содржана  во преодни и завршни одредби. Исто така, во период до крај на 2021 година треба да се донесе и новиот  Закон за концесии кој ќе се однесува исклучиво на  концесиите на добра од општ интерес.
7.2
Потребни подзаконски акти и рок за нивно донесување

Со законот се предвидува донесување на подзаконските акти, со цел за негова успешна имплементација и тоа:

· Правилник за формата, содржината и начинот на водење на Регистарот на доделени договори за воспоставување на јавно приватно партнерство,

· Уредба за критериумите и основните прашања за подготовка, документација и спроведување на постапката за доделување на договорите за воспоставување на јавно приватно партнерство од мала вредност за договори од мала вредност,

· Уреба за формата и содржина на физибилити студија за оправданост на јавно приватно партнерство и на поедноставена физибилити студија за оправданост на јавно приватно партнерство од мала вредност,

· Уредба за формата и содржината на договорите за воспоставување на јавно приватно партнерство,

· Правилник за формата и содржината на годишниот  извештај за склучени договори за воспоставување на јавно приватно партнерство,

· Правилник за формата и содржината на Информацијата за намерата за спроведување на проект за јавно приватно партнерство

· Правилник за образецот на формата и содржината на тендерската документација

· Правилник за образецот за формата и содржината на огласот за доделување на договор за воспоставување на јавно приватно партнерство како концесија

· Правилник за опразецот за формата и содржината на огласот за доделување на договор за воспоставување на јавно приватно партнерство како концесија за социјални и други посебни услуги

· Правилник за начинот на користење на Единствениот електронски систем за јавно приватно партнерство (ЕЕСЈПП)

· Правилник за формата и содржината на среднорочниот и годишниот плана за доделување на договорите за воспоставување на јавно приватно партнерство

Зададените цели на законот и негова целосна имплементација ќе бидат остварени преку донесување на подзаконската регулатива, за чие донесување се предвидува  рок од три месеци од денот на влегување во сила на предложениот закон со кои подетално ќе бидат пропишани одредени одредби од законот и ќе се заокружи процесот на нормативно регулирање на областа на јавно приватно партнерство. 
7.3
Органи на државната управа, државни органи и други органи надлежни за спроведување:
· Влада на Република Северна Македонија

· Министерство за економија

· Министерство за финансии

· Единици на локална самоуправа

· Државна комисија за жалби по јавните набавки 
· Совет за јавно приватно партнерство 

· Други државни органи надлежни за спроведување на јавно приватно партнерство

7.4
Активности за обезбедување на ефикасно спроведување на предлогот на закон


За ефикасно спроведување на законот пред се е потребно донесување на подзаконските акти пропишани со законот, со кои подетално ќе се пропишат и допрецизираат одредени одредби од законот.

Исто така е неопходно зајакнување на административните капацитети во областа на јавно приватно партнерство, како во Министерството за економија со формирање на посебна организациона единица надлежна за имплементација на законот, така и во рамки на Министерството за финансии од аспект на финансиското влијание и управување со ризиците на проектите за јавно приватно партнерство, а секако и во рамки на сите јавни партнери кои имаат намера да го применуваат моделот на јавно приватно партнерство за вршење на јавните услуги за кои се основани.

Успешно спроведување на законот и обезбедување на ефикасен систем за јавно приватно партнерство  не е можно без воспоставување на Единствениот електронски систем за јавно приватно партнерство и Регистарот на доделени договори за воспоставување на јавно приватно партнерство, кој ќе претставува единствена база на податоци преку  која  ќе се следи целокупниот процес на доделување на договорите за воспоставување на јавно приватно партнерство од самата подготовка на проектите за јавно приватно партнерство до целосна реализација на договорот.На овој начин ќе се обезбеди поголема транспарентност а воедно и унифициран пристап на сите јавни партнери во спроведувањето на проектите за јавно приватно партнерство, кое ќе резултира со подобрен квалитет и успешност во реализацијата на проектите за јавно приватно партнерство, односно изборот на јавно приватно партнерство како приоритетен модела за реализација на одредена јавна инвестиција.  
8.
Следење и евалуација

8.1 Начин на следење на спроведувањето

Надлежен орган во областа на јавно приватно партнерство ќе биде Министерството за економија, кое се очекува во соработка со јавните партнери и Министерството за финансии успешно да ги спроведува политиките за јавно приватно партнерство согласно предложениот закон, а аналогно на тоа изготвување и реализација на квалитетни проекти за јавно приватно партнерство кои би имале бенефит како од финансиски аспект така и од аспект на целокупниот економски развој на земјата.Поточно уште во фазата на изготвување на Белешката за концепт на проектот за јавна инвестиција Министерството за економија и Министерството за финансии  ќе бидат вклучени во процесот на подготовка  со давање на согласност за можноста од продолжување со наредната фаза на подготовка на физибилити студија за оправданост на проектот за јавно приватно партнерство, на кој начин би се заштедиле финансиски средства за продолжување со активностите околу подготовка на проектот доколку истиот не е оправдан.Исто така улогата на Министерството за економија е и од аспект на одобрување на предлог проектот за јавно приватно партнерство а со претходна согласност на Министерството за финансии.Значајно е да се наведе дека  Министерството за економија и Министерството за финансии ќе бидат вклучени и во процесот на мониторинг и следење на реализација на договорите за воспоставување на јавно приватно партнерство преку задолжението на јавните партнери да доставуваат годишни извештаи за доделени договори за воспоставување на јавно приватно партнерство,тригодишните и едногодишните планови за доделување на договори за јавно приватно партнерство, како и преку тековното следење  на податоците внесени во ЕЕСЈПП од страна на јавните партнери кои се однесуваат на спроведување на договорите.  
8.2 Евалуација на ефектите од предлогот на закон и рокови

Ефективноста на предложените решенија во законот ќе се следи преку функционалноста на Регистарот на доделени договори за воспоставување на јавно приватно партнерство, односно зголемување на процентот на учество на јавно приватното партнерство како модел за реализирање на одредена јавна инвестиција, како резулат на што ќе се зголеми бројот на договори за воспоставување на јавно приватно партнерство.Како индикатор на мерливост за овој процес ќе биде и бројот на издадени согласности на Белешката за концепт на проект за јавни инвестиции уште во почетната фаза на подготовка на проектот, како и во однос на издадените одобренија за реализација на  проектот во фазата на изготвување на Физибилити студија за оправданост на проектот за јавно приватно партнерство.
Исто така, во рамки на политиката за јавно приватно партнерство јавните партнери ќе имаат обврска да доставуваат тригодишни и едногодишни планови за доделување на договори за јавно приватно партнерство како и годишни извештаи за доделени договори за воспоставување на јавно приватно партнерство, преку кои ќе се има увид  во однос на бројката на ваквите договори. Но покрај квантитативно процесот на доделени договори за воспоставување на јавно приватно партнерство ќе се следи и квалитативно, според успешноста на реализација на договорите. Имено, целокупниот процес на доделување на договорите за воспоставување на јавно приватно партнерство ќе се следи преку Единствениот електронски систем за јавно приватно партнерство, меѓудругото и во однос на успешноста на јавните партнери за управување со ризиците на склучениот договор, односно доследното спроведување на обврските кои произлегуваат од истиот, а во насока на задоволување на потребите на крајните корисници на конкретната јавна услуга.  

Изјава од државниот секретар
Предлог Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.

Датум: 14.04.2021 година                                                                             







                          потпис на државен секретар

Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 

Датум:____________                                                                                                   

потпис на министерот 
